
2021-yilning 12-oktabr kuni O‘RQ-721-son O‘zbekiston Respublikasining “Litsenziyalash, ruxsat berish va xabardor qilish tartib-taomillari to‘g‘risida”gi Qonuni qabul qilinganligi munosabati bilan O‘zbekiston Respublikasining ayrim qonun hujjatlariga o‘zgartish va qo‘shimchalar kiritish haqida” Qonuni qabul qilindi.
Mazkur Qonun bilan 35 ta qonun hujjatiga (31 ta Qonun va 4 ta Kodeks) shu jumladan, Soliq kodeksiga (keyingi o‘rinlarda - Kodeks) ham o‘zgartish va qo‘shimchalar kiritildi. Jumladan, Kodeksiga kiritilgan o‘zgartish va qo‘shimchalarga asosan:
– alkogol mahsulotlarini realizatsiya qilish huquqi uchun yig‘im (keyingi o‘rinda - Yig‘im) – soliqlarning va yig‘imlarning turlari tarkibiga kiritildi (Kodeks 17-modda);
– Yig‘imlar jumlasiga: 
alkogol mahsulotlarini chakana sotish huquqi uchun yig‘im;
umumiy ovqatlanish korxonalari tomonidan alkogol mahsulotlarini realizatsiya qilish uchun yig‘im kirishi belgilandi (Kodeks 4551-modda bilan to‘ldirildi);
– ushbu mahsulotlarini realizatsiya qilish boshlanganligi haqida vakolatli davlat organi xabardor qilinganligi to‘g‘risidagi tasdiqnomaga ega bo‘lgan yuridik shaxslar yig‘imning soliq to‘lovchilari deb e’tirof etiladi (Kodeks 456-modda);
– Yig‘im to‘lash tartibi belgilandi (Kodeks 4601-modda bilan to‘ldirildi). Unga asosan:
yig‘im alkogol mahsulotlarini realizatsiya qilish boshlanganligi to‘g‘risida xabarnoma yuborilgan paytdan e’tiboran to‘lanadi. Bunda xabarnoma joriy oyning: 
20-sanasiga qadar yuborilganda yig‘im ushbu oy uchun to‘liq hajmda;
20-sanasidan keyin yuborilganda esa keyingi oyning birinchi sanasidan boshlab hisoblab chiqiladi;
– Alkogol mahsulotlarini realizatsiya qilish bir nechta statsionar savdo va (yoki) umumiy ovqatlanish punktlari orqali amalga oshirilsa, yig‘imlar belgilangan stavkalar doirasida statsionar savdo va (yoki) umumiy ovqatlanish punktlarining soniga hamda ularning har biri joylashgan hudud miqdoriga mutanosib ravishda hisoblab chiqariladi va undiriladi. 
Alkogol mahsulotlari bilan chakana savdo qilish faoliyati to‘xtatib turilganda yoki tugatilganda yig‘imni hisoblash keyingi oyning birinchi sanasidan boshlab to‘xtatib turiladi.
Yig‘im har oyda oldindan to‘lov shaklida, joriy oyning o‘ninchi sanasiga qadar to‘lanadi.
Alkogol mahsulotlarini realizatsiya qilish huquqi uchun undiriladigan yig‘imlar qonunchilikda belgilangan tartibda taqsimlanadi.

Ma’lumot uchun 
O‘zgartish va qo‘shimchalar kiritilgan qonun hujjatlari
 RO‘YXATI
1.«Jismoniy tarbiya va sport to‘g‘risida»;
2.«Tabiatni muhofaza qilish to‘g‘risida»;
3.«Suv va suvdan foydalanish to‘g‘risida»;
4.«Veterinariya to‘g‘risida»;
5. «Er osti boyliklari to‘g‘risida»;
6. «O‘zbekiston Respublikasining Markaziy banki to‘g‘risida»; 
7. «Banklar va bank faoliyati to‘g‘risida»;
8. Dori vositalari va farmasevtika faoliyati to‘g‘risida»;
9. «O‘simlik dunyosini muhofaza qilish va undan foydalanish to‘g‘risida»;
10. «Madaniy boyliklarning olib chiqilishi va olib kirilishi to‘g‘risida»;
11. «Baholash faoliyati to‘g‘risida»;
12. «Yo‘l harakati xavfsizligi to‘g‘risida»;
13. «Telekommunikatsiyalar to‘g‘risida»;
14. «Mikrokredit tashkilotlari to‘g‘risida»;
15. «Qonunlar loyihalarini tayyorlash va O‘zbekiston Respublikasi Oliy Majlisining Qonunchilik palatasiga kiritish tartibi to‘g‘risida»;
16. «Qimmatli qog‘ozlar bozori to‘g‘risida»;
17. «Muzeylar to‘g‘risida»;
18. «Yong‘in xavfsizligi to‘g‘risida»;
19. «Rieltorlik faoliyati to‘g‘risida»;
20. «Kredit axboroti almashinuvi to‘g‘risida»;
21. «Alkogol va tamaki mahsulotlarining tarqatilishi hamda iste’mol qilinishini cheklash to‘g‘risida»;
22. «Investitsiya va pay fondlari to‘g‘risida»;
23. «Xususiy bandlik agentliklari to‘g‘risida»;
24. «Turizm to‘g‘risida»; 
25. «Qurol to‘g‘risida»;
26. «Ilm-fan va ilmiy faoliyat to‘g‘risida»;
27. «To‘lovlar va to‘lov tizimlari to‘g‘risida»;
28. «Maktabgacha ta’lim va tarbiya to‘g‘risida»;
29. «Davlat boji to‘g‘risida» 
30. «Geodeziya va kartografiya faoliyati to‘g‘risida» 
31. «Ta’lim to‘g‘risida» 
32. O‘zbekiston Respublikasining Soliq kodeksi
33. O‘zbekiston Respublikasi Jinoyat kodeksi
34. Ma’muriy javobgarlik to‘g‘risidagi kodeks
25. Fuqarolik kodeksi
